
Ya Allah....Sesungguhnya pada tahun ini kami telah
melakukan larangan-laranganMu tetapi kami belum
bertaubat , sedangkan Engkau sekali-kali tidak redha dan
melupai perkara itu. Engkau telah menangguhkan azabMu
yang telah ditetapkan kepada kami, Engkau telah
memerintahkan supaya kami bertaubat dari kesalahan-
kesalahan itu. Sesungguhnya pada hari ini, kami memohon
keampunan dariMu , Ampunilah kami. Dan apa yang kami
lakukan pada tahun ini yang Engkau redha dan janjikan
pahala, maka kami memohonnya daripada Engkau Ya Allah.
Terimalah permohonan kami ini dan janganlah Engkau
hampakan harapan kami terhadapMu ya Allah.

Ya Allah....Engkaulah yang kekal abadi untuk selamanya.

Demi kelebihanMu Yang Maha Agong dan kemurahanMU
yang melimpah, sesungguhnya pada tahun baru ini, kami
memohon dari pada Engkau perlindungan daripada syaitan
yang direjam, kuncu-kuncunya, tentera-tenteranya dan
penolong-penolongnya dan kami mohon perlindungan
daripada nafsu ammarah yang sentiasa mendorong ke arah
kejahatan dan melalaikan kami dengan perkara yang tidak
berfaedah daripada mendekatkan diri kepada Engkau. Ya
Allah, kurniakanlah keamanan kepada negeri kami dan
murahkanlah keperluan kami. Ya Allah.. Angkatkanlah kami
dari sekalian bala’ di negeri kami khususnya dan negeri-
negeri ummat Islam seluruhnya.

